
ABSTRAK

Satu kajian kepelbagaian dan kelimpahan spesies Anura di habitat sungai telah dijalankan
di Sungai Tobobon, Kampung Lobou, Menggatal, Sabah. Persampelan dijalankan
sebanyak 12 kali dari Oktober 2006 hingga Januari 2007 di setiap kawasan kajian dengan
selang masa lebih kurang empat bulan. Bagi setiap lawatan, persampelan dilakukan
dengan menggunakan kaedah transek 250 m x 10 m pada waktu malam. Pada waktu pagi,
persampelan berudu dilakukan. Sebanyak 122 individu spesies Anura telah disampelkan
dalam kajian ini yang boleh dikategorikan kepada tiga famili sahaja iaitu famili
Bufonidae, Ranidae dan Rhacophoridae, manakala bagi berudu terdiri daripada famili
Megophyridae, Bufonidae dan Ranidae. Spesies Anura yang ditemui terdiri daripada
lapan spesies sahaja iaitu Limnonectes kuhlii, Rana chalconota, Fejervarya limnocharis,
Limnonectes ingeri, Rhacophorus pardalis, Bufo divergens, Polypedates leucomystax
dan Rana glandulosa. Indeks kepelbagaian Simpson menunjukkan kepelbagaian yang
sederhana iaitu 0.5599 dan keseragaman spesies, 0.2840. L. kuhlii merupakan spesies
yang paling dominan dan menunjukkan kelimpahan yang paling tinggi dalam kajian ini.

Mikrohabitat yang paling digemari oleh spesies Anura adalah atas batu.

ABSTRACT

A study of the diversity and abundance of Anuran along riverine was conducted at Sungai
Tobobon, Kampung Lobou, Menggatal, Sabah. A total of 12 samplings were done at
sampling site from October 2006 until early of January 2007 at interval of approximately
four months between samplings. During each visit, Anuran were caught at night along
along the 250 m x 10 m stream transects. During day time, tadpoles were collected. A
total of 122 individuals of adult Anuran were collected in this study. The Anuran species
were come from three families, Rhacophoridae, Bufonidae and Ranidae while tadpoles
from these three families as well: Megophyridae, Bufonidae dan Ranidae. Results of this
study revealed that there are only eight species of Anuran collected consisting of
Limnonectes kuhlii, Rana chalconota, Fejervarya limnocharis, Limnonectes ingeri,
Rhacophorus pardalis, Bufo divergens, Polypedates leucomystax and Rana glandulosa.
The Simpson’s diversity index shows a moderate diversity which is 0.5599 and the
species evenness is 0.2840. L. kuhlii was the dominant species as it performed the highest
abundance. Rock is the micohabitat that appeared to be preferred by the Anura species in

this study.

BAB 1

PENDAHULUAN

1.1 Pengenalan

Pada zaman hujung Devonian iaitu kira-kira 360 juta tahun dahulu Amfibia yang pertama
telah wujud (Alford et al., 2001). Perkataan “amfibia” ini berasal daripada perkataan
Greek yang membawa maksud kebolehan hidup dalam air dan daratan
(Lewis et al, 2002). Amfibia merupakan vertebrata yang pertama berjaya hidup di
daratan (Hickman er al., 2006). Walaupun amfibia telah melalui evolusi, namun amfibia
masih mempunyai ciri-ciri asalnya iaitu berudunya masih memerlukan persekitaran yang
lembap atau berair untuk membesar (Malkmus et al., 2002). Kelas Amfibia ini boleh
dikategorikan kepada tiga order yang utama iaitu Gymnophiona, Urodela dan Anura
(Hickman er al., 2006). Ketiga-tiga order ini telah merangkumi lebih daripada 5400
spesies di mana hanya Order Anura terdiri daripada lebih kurang 4840 spesies
(Hickman et al., 2006). Order Gymnophiona mengandungi 160 spesies contohnya

Caccilians manakala Order Urodela pula mempunyai lebih kurang 500 spesies.



Order Anura merupakan order yang biasa diketahui oleh masyarakat, biasanya
dikenali sebagai katak. Anura merupakan amfibia yang tidak mempunyai ekor, badan
yang pendek, kaki hadapan yang pendek dan kaki belakang yang panjang, mata yang
besar dan membonjol, mulut yang luas dan kulit tidak bersisik (Inger & Stuebing, 1997).
Selain itu, ia juga mempunyai tulang belakang yang pendek biasanya tidak melebihi
sembilan vertebra, tiada tulang rusuk pada bahagian abdomen tetapi mempunyai sistem
pencernaan yang pendek (Inger & Stuebing, 1997). Rajah 1.1 menunjukkan struktur

morforlogi seekor Anura.

Anura mempunyai lidah yang luar biasa, lidahnya lain daripada lidah burung dan
haiwan mamalia yang lain. Secara amnya, lidahnya adalah luas, lembut dan hujung
hadapan lidah mempunyai sendian (Inger & Stuebing, 1997). Struktur lidah ini
membolehkannya memerangkap mangsa seperti serangga untuk dijadikan sebagai

makanan.

Anura bergantung kepada air bukan sahaja untuk membiak malah juga untuk
membolehkannya terus hidup. Kulit Anura tidak mempunyai sisik, telap air iaitu air boleh
meresap masuk dan keluar melalui kulitnya dengan mudah (Inger & Stuebing, 1997).
Bagi mengelak daripada kehilangan air yang banyak dan mengekalkan kelembapan
kulitnya, Anura suka hidup di kawasan yang lembap dan mengelak daripada hidup di
kawasan yang kering dan panas. Anura jarang meminum air dari mulutnya, biasanya

Anura akan meresap air melalui kulitnya (Inger & Stuebing, 1997).



Panjang muncung-punggung

mulut yang lebar

dan membonjol

Kaki belakang
yang panjang

Selaput jari kaki hadapan timpanum

Rajah 1.1 Struktur morfologi seekor Anura.



1.2 Amfibia di Borneo

Di Borneo merupakan suatu kawasan yang kaya dengan taburan spesies Anura. Spesies
Anura di Borneo boleh dikategorikan kepada dua kumpulan besar. Salah satu kumpulan
adalah berkait rapat dengan ekonomi manusia yang hidup di kawasan sawah padi atau
kawasan penanaman yang lain dan sistem saliran seperti longkang—longkang dan satu
kumpulan lagi hidup di kawasan hutan atau di pinggir-pinggir hutan (Wong, 1994;
Inger & Stuebing, 1997). Di kawasan Borneo terdapat sekurang-kurangnya 150 spesies
Anura yang dikelaskan dalam dan enam famili, nombor yang sebenar jumlah spesies
Anura masih belum diketahui kerana masih terdapat spesies-spesies baru yang ditemui
dan masih belum ditemui (Inger & Stuebing, 1997; Malkmus et al., 2002). Dua pertiga
daripada spesies Anura ini dipercayai adalah endemik di Borneo, tidak ditemui di tempat
lain (Inger & Stuebing, 1997). Lebih daripada separuh spesies Anura di Borneo adalah
membiak di sungai dan separuh lagi adalah membiak di kawasan hutan atau pinggir-
pinggir hutan. Spesies Anura yang membiak di sungai sebilangannya adalah membiak di
arus yang perlahan atau kawasan air yang tidak mengalir seperti kolam-kolam manakala

sebilangannya membiak di kawasan yang berair deras (Inger & Tan, 1996b).



1.3  Justifikasi Kajian

Kajian ini dijalankan di Sungai Tobobon di sekitar Kampung Lobou, Menggatal
Sabah. Tujuan kajian ini adalah untuk mengkaji kepelbagaian dan kelimpahan spesies
Anura di habitat sungai. Pada masa ini, belum ada kajian yang pernah dilakukan terhadap
spesies Anura di kawasan ini. Robert F. Inger dan Robert B. Stuebing merupakan antara
para herpetologi yang paling banyak telah membuat kajian tentang Anura di Borneo.
Namun, dalam rekod kajian mereka tidak pernah ada kajian yang dibuat pada kawasan
Menggatal. Kebanyakan kajian mereka adalah memfokus dalam kawasan perlindungan,
jarang sekali mengkaji di kawasan yang didiami oleh penduduk tempatan. Jadi, kajian ini
dilakukan adalah bertujuan untuk mengetahui kepelbagaian dan kelimpahan Anura di
habitat sungai pada kawasan yang didiami oleh penduduk tempatan kawasan Menggatal

dan direkodkan sebagai rujukan pada masa akan datang.

Di Borneo, Voris dan Inger (1994) pernah mengkaji variasi populasi Anura antara
dua tempat iaitu di Nanga Telakit, Sarawak dan Danum, Sabah kajian mereka adalah
tertumpu kepada komuniti Anura yang menghabiskan kitar hidup di habitat sungai. Di
samping, Gillespie et al. (2004) juga pernah mengkaji organisasi komuniti Anura dalam

menggunakan habitat sungai sebagai tempat pembiakan.



14 Matlamat atau Tujuan Kajian

Tujuan kajian ini adalah untuk mengkaji kepelbagaian dan kelimpahan Anura di

habitat sungai.

1.5 Objektif Untuk Mencapai Matlamat Kajian

1. Menganggar kepelbagaian Anura di habitat sungai.

2. Menganggar kelimpahan Anura di habitat sungai.

1.6 Skop Kajian

Skop kajian ini adalah mengkaji kepelbagaian Anura yang hidup di habitat sungai

di kawasan Menggatal sekitar Kampung Lobou.



BAB 2

ULASAN KEPUSTAKAAN

2.1 Sistematik

2.1.1 Pengelasan Taksonomi

Menurut Hickman et al., (2006), pengelasan taksonomi bagi Anura contohnya adalah
seperti berikut:-
Alam : Animalia
Filum : Chordata
Class : Amfibia
Order : Anura
Famili : Ranidae
Genus : Rana

Spesies : chalconota



2.1.2 Pengelasan Anura di Borneo

Spesies—spesies Anura di Borneo telah dikategorikan kepada enam famili oleh pengkaji-
pengkaji herpetologi lepas (Inger & Stuebing, 1997). Mereka terdiri daripada famili
Bombinatoridae, Megophryidae, Bufonidae, Microhylidae, Ranidae dan Rhacophoridae
(Inger & Stuebing, 1997). Di bawah enam famili ini, terdapat lebih kurang 150 spesies

daripada 31 genus Anura di Borneo (Inger & Tan, 1996a; Malkmus et al., 2002).

Secara amya, ahli taksonomi akan mengelaskan spesies Anura berdasarkan ciri-
ciri yang sama. Pengelasan ini boleh membantu dalam mengenalpasti ciri-ciri evolusi dan

hubungan antara spesies dapat dilihat dengan jelas.

a. Famili Bombinatoridae

Famili ini tidak bertabur secara meluas pada Asia Tenggara, namun masih pernah

dijumpai di Kalimantan. Spesies yang pernah dijumpai ialah Barbourula kalimantanensis

(Inger & Stuebing, 1997). Spesies ini merupakan penghuni di dalam air, tetapi sifat-

sifatnya tidak diketahui.

b. Famili Megophryidae

Famili Megophyridae pada pengelasan terdahulu dinamakan sebagai Famili Pelobatidae.

Anura famili ini mempunyai kaki yang pendek dan kulit yang licin. Spesies yang paling

pelbagai dari kecil dan pendek hingga ke bulat dan besar. Spesies yang beradaptasi pada
pokok mempunyai tip pada hujung jarinya dan selaput (Malkmus et al., 2002). Keunikan
famili adalah terdapat dua atau tiga lipat pada lelangitnya. Contohnya Kalophrynus

baluensis dan Microhyla borneensis.

f. Famili Rhacophoridae

Kebanyakkan spesies Anura famili Rhacophoridae adalah penghuni atas pokok. la
mempunyai tapak kaki yang luas dan berselaput diantara jarinya. Saiznya dengan panjang
muncung-punggung antara 1.5 cm hingga 12 cm (Duellman & Trueb, 1994). Contohnya,

Rhacophorus pardalis dan Rhacophorus harrissoni.

2.2  Ekologi Anura

2.2.1 Pemakanan Anura

a. Pemakanan Anura Dewasa

Kebanyakan Anura di Borneo adalah karnivor iaitu haiwan yang hanya makan haiwan

yang lain sahaja (Inger & Stuebing, 1997). Secara umumnya, spesies Anura ini memakan

haiwan seperti serangga dan invertebrata. Variasi mangsa yang dimakan oleh Anura

adalah sangat luas bergantung kepada saiz Anura dan saiz mangsa tersebut

(Inger & Tan, 1996b). Sesetengah spesies Anura makan tumbuhan bukan bermakna ia



